
[image: image1.png]ANGELES GONZÁLEZ CRUJEIRAS, Concelleira do Grupo Municipal do BLOQUE NACIONALISTA GALEGO (BNG) neste Concello, presenta a seguinte moción ante o Pleno da Corporación Municipal en relación co establecemento das faixas de especial protección obrigadas polo Decreto 105/2006.
EXPOSICIÓN DE MOTIVOS
O artigo 21 do Decreto 105/2006, co obxecto de protexer especialmente o espazo rural e os núcleos de poboación dos incendios, establece faixas de especial protección naqueles terreos adicados a monte e nas áreas lindeiras que abrangan unha franxa de 25 ou 50 metros ao redor de calquera edificación, urbanización, obras, instalacións industriais, eléctricas ou infraestructuras de transporte, ubicadas a menos de 400 metros do monte.

O concello de Ribeira foi o único de toda a Comarca que se negou a asinar o Convenio coa Consellería do Medio Rural, a pesares de ser un dos concellos que os técnicos da FEGAMP inclúen na relación de concellos que conteñen zonas de especial risco, o que levou consigo a perda dunha subvención de contía considerable ademais de que unha gran parte dos asentamentos deste Concello queden sen protección fronte ós incendios.
Tanto o decreto como a Lei 3/2007 recollen que lle corresponde ós concellos o elaborar e aprobar os Plans de Prevención e Defensa contra os incendios forestais, e integralos nos plans de emerxencia municipais. Así mesmo din que a elaboración, execución e actualización deste planeamento ten caracter obrigatorio.

Por todo isto,o Grupo Municipal do BNG solicita o apoio da Corporación Municipal para adopción do seguinte

A C O R D O :

1.Que o Goberno Municipal dea explicación a este pleno de:

a)por qué non se asinou o Convenio coa Consellería do Medio Rural.

b)por qué aínda non se procedeu á elaboración do Plan de Prevención e Defensa contra incendios forestais.

c)qué criterios se seguiron para establecer as faixas que aparecen reflectidas no “proxecto de limpeza de faixas...” que fixo este concello.

d)como se vai financiar a limpeza das propiedades privadas ou montes veciñais presentes en dito proxecto.

2.Que se elabore e execute, coa máxima celeridade posible, o Plan de Prevención e Defensa contra incendios forestais, tendo en conta criterios técnicos e atendendo á protección de todos os núcleos do Concello. 
Ribeira, 18 de xullo de  2007
Asdo.: Angeles González Crujeiras

